Қазақстан Республикасы Парламенті Мәжілісінің депутаты Н.Әшімбетовтың Қазақстан Республикасы Премьер - Министрі А.Ұ.Маминге депутаттық сауалы

Құрметті Асқар Ұзақбайұлы !

Біздің депутаттық сауалымыз қауіпті вирустық инфекция - «жоғары патогенді құс тұмауының» таралуына байланысты. Бүгінгі таңда республиканың жеті облысында немесе 50-ден астам елді мекенінде карантин жарияланды, 200 мыңнан астам құс жойылды. Егер тиімді шаралар қабылданбаса, құс шаруашылығы айтарлықтай шығынға ұшырайды, бұл өнімдердің қымбаттауына, халықтың табыстарының төмендеуіне және құс фабрикаларының банкроттыққа ұшырауына әкеледі.
«Құс тұмауының» өршуі бүкіл әлемде орын алуда. Ағымдағы жылдың тамыз айының басында Ресейдің шекаралас облыстарында (Омбы, Челябі облыстарында) аурудың таралғаны туралы ақпарат шықты. Біздің «ветеринарлық қызмет» бұл сигналдарға қаншалықты тез әрекет етті. Солтүстік Қазақстан облысындағы «Бішкүл құс фабрикасының» эпидемиядан зардап шеккен өкілінің айтуынша, «біз вакцинацияға дайын болмадық». Уәкілетті орган ретінде Қазақстан Республикасы Ауыл шаруашылығы министрлігі (бұдан әрі - Министрлік) карантиндік шаралар туралы алғашқы мәлімдемелерді тек қыркүйек айының ортасында жасады.
Бұл аурудың ошақтары Қазақстанда бұған дейін де болғаны белгілі. Қазақстан Республикасы Үкіметінің қаулысымен 2005 жылдан бастап «құс тұмауы» «Жануарлар мен құстардың аса қауіпті ауруларының тізіміне» енгізілді. Тиісінше, Ауыл шаруашылығы министрлігінің Ветеринариялық бақылау және қадағалау комитетімен аурудың алдын алу бойынша қажетті стратегиялары мен жоспарлары әзірленеді, жыл сайын мемлекеттік бюджеттен вакциналар сатып алынады. Қазіргі таңда, инфекцияның негізгі тасымалдаушысы ретінде жабайы құстар болып табылады, алайда, аурудың 50 елді мекенінде бірден таралуын қалай түсіндіруге болады, әсіресе құс фабрикаларының жабық аймақтарында?
Негізгі себептердің бірі вакцинацияның уақтылы жүргізілмеуі болды деп есептейміз. Сонымен, аурудың таралуы мүмкін аудандардағы жеке қосалқы шаруашылықтардағы құстарды вакцинациялау бюджеттен қаржыландырылады. Бүгін біз іс шаралардың уақытылы жүргізілмегендігін, әрі, вакцинаның аймақтарға тура айтқанда «дөңгелектен» берілетінін көріп отырмыз. Үй аулаларындағы құстардың үлкен көлемде өлуіне жол берілді, мемлекеттік бюджеттен өтемақы күтілуде. 
2019 жылға дейін құс фабрикаларына вакциналар мемлекеттік бюджет есебінен жеткізіліп келген. Қазіргі таңда кәсіпорындар оларды өз есебінен сатып алуда. Енді, белгілі болғандай, зардап шеккен құс фабрикаларында вакцина егілмеген, ал ветеринарлық инспекциялар бақылауды жасамаған. Құс фабрикаларының басшылары тек енді ғана вакциналардың қол жетімділігі, олардың сапасы, бағасы туралы сұрақтарды қоя бастады. Мысалы, отандық вакцинаның бір дозасының құны - 52 теңге, шетелдік аналогтары - 25-30 теңге. Министрлік сонымен қатар құс фабрикаларын вакциналармен қамтамасыз ету жұмыстарын үйлестірмейді.
Бұқаралық ақпарат құралдары мен әлеуметтік желілердегі ақпараттардан біз эпидемияны оқшаулау талаптарының бұзылуы туралы жағымсыз фактілерді байқаймыз. Мысалы, көшеде шашылып жатқан құстардың мәйіті, белгісіз жерлерде құстарды өртеу және тағы басқа. Мемлекеттік органдардың бақылауы қайда, қажетті арнайы құрал-жабдықтарнеге пайдаланылмайды, оның ішінде инсинераторлар (қалдықтарды жағуға арналған жабдықтар).
Жалпы, «құс тұмауының» таралуы ветеринарияда күрделі мәселелерді көрсетті. Біріншіден. Ветеринарлық қызметті шексіз қайта құру жұмысты ұйымдастыруға кері әсерін тигізді және білікті кадрлардың жоғалуына әкелді. Ағымдағы жылы әкімдіктердегі мемлекеттік қызметкерлердің бір бөлігі қайтадан Ауыл шаруашылығы министрлігіне ауыстырылған. Қалалық және аудандық бөлімшелері таратылды. Кейбір аймақтарда ветеринарлық басқармалар ауылшаруашылық басқармаларына берілді. Коммуналдық кәсіпорындарды қайта құру жүріп жатыр. Сонымен бірге, олардағы ветеринария мамандарының жалақысы төмен болып қалуда. Бұл аймақтағы барлық жұмысты жасайтын адамдар болып келеді, сондай-ақ, бұл жиі денсаулыққа қауіп төндіретін жұмыстар болуы мүмкін. Екіншіден. Тұрақсыздық, жалақының уақытында төленбеуі салада кадрлардың жетіспеуіне әкелді. Студенттерді даярлаудың және оларды бекітудің төмен деңгейін де атап өтуге болады. Үшіншіден. Көптеген ауылдық елді мекендерде әлі күнге дейін ветеринарлық пунктері жоқ, мал сойылатын орындар ұйымдастырылмаған. Қажетті арнайы техникалар мен жабдықтар, соның ішінде инсинераторлар жетіспейді.
Жоғарыда аталғандарды ескере отырып келесі сұрақтарға жауап беруіңізді өтінеміз:
- Эпидемияны болдырмау бойынша іс-қимыл стратегиясы Орталық уәкілетті органмен қаншалықты дұрыс және тиімді әзірленді;

- неге ветеринарлық қызметтер профилактикалық және бақылау жұмыстары уақтылы жүргізілмеді, кәсіпорындар мен жеке қосалқы шаруашылықтарда құстардың едәуір өлуіне жол берілді;
- Республика көлемінде өзінің тиімді вакцинасы шығарылады, алайда біз ішкі қажеттілікті қанағаттандыра аламыз ба? Неліктен оның бағасы импортталған аналогтардан екі есе жоғары;

- елдің құс фабрикалары тағамдық жұмыртқа мен еттің негізгі өндірушілері болып табылады, неге Министрлік өз мәселелерін шешуден бас тартады? Құс фабрикаларына қандай мемлекеттік қолдау көрсету жоспарланған, өйткені құс жаппай қырылған жағдайда экономикаға келтірілген зиян мөлшері алуан болуы мүмкін. 

Эпидемияның қазіргі жағдайын және алдағы қауіп-қатерлерді ескере отырып, Сізден, Премьер-Министр мырза, елдегі ветеринарлық қызметтің жағдайын қарастыруды және «Ветеринария туралы» Заңының орындалуын бақылауды сұраймыз. Сондай-ақ, тиісті мемлекеттік, оның ішінде аумақтық органдарға карантиндік және басқа да ветеринариялық-санитариялық талаптарды қатаң сақтау туралы тапсырма беруіңізді сұраймыз.

